
GOUVÈNÈ CUOMO ANONSE $22,8 MILYON DOLA POU EDE VIL NEW YORK 
REPARE SANT TRETMAN DLO IZE KI DOMAJE AK POU LÒT EFÒ SEKOU 

 

Jodi a, Gouvènè Andrew M. Cuomo te anonse eta a pral bay $22,8 milyon dola pou Vil New 
York. Yo kapab itilize lajan sa a pou reparasyon sant tretman dlo ize ki domaje pandan Ouragan 
Sandy ak pou lòt efò sekou ki asosye avèk tanpèt la.  
 

Gouvènè Cuomo di konsa, “Eta a ap kontinye jwenn fason pou ede sitwayen nou yo apre tanpèt 
sa a ki te fè anpil dega. Avèk lajan sa a nou bay la, Vil New York pral pi kapab kontinye repare 
sant tretman dlo ize ki domaje, epi l ap kapab ede metrize menas pou sante piblik ak pou 
anviwònman an akòz Ouragan Sandy.” 
 

Se eta a ki te bay $22,8 milyon dola a nan yon kont garanti bloke, Vil New York finanse anba 
kondisyon akò ranfòsman avèk Depatman Eta New York pou Pwoteksyon Anviwònman (DEC) 
pou dènye vyolasyon nan sant tretman dlo ize Vil la.  
 

Manm Komisyon DEC, Joe Martens, di konsa, “Vil New York te satisfè etap enpòtan yo pou 
sant Newtown Creek li, epi li te angaje anpil gwo resous pou envestisman nan enfrastrikti 
ekolojik. DEC ap bay lajan sa a imedyatman pou ede Vil la rebati enfrastrikti anviwònman li.”  

Manm Komisyon Depatman Pwoteksyon Anviwònman Vil New York, Carter Strickland, di 
konsa, “Gras ak travay di ak devouman anplwaye nou yo, nou te fè gwo reparasyon nan domaj 
Sandy te lakòz nan sant tretman dlo ize nou yo, epi nou deja trete dlo ize nan 13 sou 14 izin nou 
yo. Lajan sa a yo bay la nan kont garanti bloke a pral ede nou fè travay nou ak mete tout sistèm 
nou yo anliy ankò san pèdi tan.”  

Akòz gwo konsekans sou enfrastrikti dlo ize vil la akòz Ouragan Sandy, ak gwo pousantaj 
pèfòmans Vil la anba akò yo, eta a ap aji pou bay lajan ki nan kont garanti bloke a imedyatman 
pou Vil la yon fason pou lajan an kapab ede fasilite reparasyon nan gwo domaj tanpèt la lakòz.  
 

Vil la gen yon gwo pousantaj konfòmite avèk tout etap enpòtan ki fikse nan akò yo, kote li 
konfòme li avèk tretman segondè nan Newtown Creek Wastewater Treatment Plant anvan 
kalandriye avèk konstwiksyon ki fikse pou fini yon ane anvan. Answit, Vil la angaje gwo 
modènizasyon enfrastrikti li yo, epi ane sa a li te angaje $2,4 milya dola nan yon pwogram 
enfrastrikti ekolojik tounèf pou redui ekoulman tout dlo ize yo. 

